Bæjarráð  Hveragerðisbæjar


Fundargerð 482. fundar


Ár 2008, fimmtudaginn 11. september  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Unnur Þormóðsdóttir í forföllum Guðmundar Þór Guðjónssonar og Róbert Hlöðversson.  
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Eftirfarandi fært til bókar:   
1. Bréf sem borist hafa frá:.

1.1. Sambandi íslenskra sveitarfélaga frá 28. ágúst 2008.

Í bréfinu eru kynntar tillögur að stefnumótun Sambands íslenskra sveitarfélaga í málefnum innflytjenda.
Lagt fram til kynningar.  Jafnframt er erindinu vísað til félagsmálanefndar. 
1.2. Sambandi íslenskra sveitarfélaga frá 27. ágúst 2008.


Í bréfinu er yfirlýsing og bókun stjórnar sambandsins vegna fjármálalegra samskipta ríkis og sveitarfélaga og verkaskiptingu ríkis og sveitarfélaga.

Lagt fram til kynningar.  Jafnframt er félagsmálanefnd falið að taka til umfjöllunar með hvaða hætti Hveragerðisbær getur best tekið við málefnum fatlaðra þegar þar að kemur. 

Bæjarráð Hveragerðisbæjar tekur undir áskorun stjórnar sambands íslenskra sveitarfélaga til ríkisstjórnar um að þegar verði gengið til samningaviðræðna við sambandið um þau mál sem enn hefur ekki náðst samkomulag um. Fjárhagsleg staða margra sveitarfélaga er í uppnámi náist ekki samkomulag hið fyrsta.

1.3. Menntamálaráðuneytinu ódagsett.


Í bréfinu er kynnt menntaþing Menntamálaráðuneytisins sem haldið verður þann 12. september.


Lagt fram til kynningar.

1.4. Samtökum Sunnlenskra sveitarfélaga frá 21. ágúst 2008.



Í bréfinu er tilkynnt að ársþing Samtaka sunnlenskra sveitarfélaga verður haldið 23. og 24. október á Hvolsvelli.


Formaður Eyþór H. Ólafsson bar upp eftirfarandi tillögu:


Bæjarráð mótmælir tímasetningu ársþingsins þar sem stjórn hefur ákveðið að halda þingið í árlegu vetrarfríi velflestra grunnskóla og framhaldsskóla á svæðinu.  Bæjarráð beinir þeim tilmælum til stjórnar SASS að þingið verði haldið á öðrum tíma sem ekki raski samverustundum fjölskyldna með sama hætti og hér er gert ráð fyrir. 


Tillagan samþykkt samhljóða. 
1.5. Þórði Skúlasyni frá 1. september 2008.


Í bréfinu færir Þórður Skúlason fráfarandi framkvæmdastjóri Sambands íslenskra sveitarfélaga sveitarstjórnarmönnum bestu kveðjur og þakkir fyrir ánægjulegt samstarf á liðnum árum og árnar þeim heilla um alla framtíð.


Lagt fram til kynningar.   
1.6. Menntamálaráðuneytinu frá 1. september 2008.



Í bréfinu er tilkynnt  um úttekt á sjálfsmatsaðferðum grunnskóla með tilvísun til 38. gr. laga um grunnskóla nr. 91/2008, en menntamálaráðuneytið hefur ákveðið að þessi úttekt fari fram í 39 grunnskólum á haustmisseri.  Grunnskólinn í Hveragerði er meðal þeirra grunnskóla sem teknir verða út nú í haust. 
Lagt fram til kynningar.  Jafnframt vísað til umfjöllunar í Skólanefnd Grunnskólans í Hveragerði. 
.  
1.7. Stjórn Háskólafélags Suðurlands frá 5. september 2008.



Í bréfinu óskar Háskólafélag Suðurlands ehf eftir stuðningi Hveragerðisbæjar við að komið verði á fót stöðu minjavarðar á Suðurlandi.

Bæjarráð tekur undir sjónarmið stjórnar Háskólafélags Suðurlands varðandi mikilvægi þess að minjavörður verði ráðinn inná svæðið.  Bæjarfulltrúar Hveragerðisbæjar munu vinna að því með öðrum sveitarstjórnum á Suðurlandi að þessi staða komi í fjórðunginn. 
1.8. Ör Tréverk ehf frá 2. september 2008.



Í bréfinu óskar Ör Tréverk eftir stuðningi Hveragerðisbæjar við markaðsetningu á leiguíbúða í Hveragerði.

Bæjarráð getur því miður ekki orðið við erindinu um stuðning við markaðssetningu leiguíbúða fyrirtækisins í Hveragerði.  Aftur á móti er rétt að geta þess að við almenna markaðssetningu bæjarfélagsins nýtur ÖR Tréverk afrakstursins eins og aðrir framkvæmdaaðilar í bæjarfélaginu.  Enn frekari markaðssetning er fyrirhuguð sem vafalaust á eftir  að vekja verðskuldaða athygli á bæjarfélaginu. 


Varðandi möguleika á lóðum þá munu lausar lóðir verða auglýstar fljótlega og eru forsvarsmenn ÖR Tréverks hvattir til þess að sækja um þegar þar að kemur. 


1.9. Eykt frá 22. ágúst 2008.



Í bréfinu óskar Eykt eftir endurskoðun tímasetninga v. framkvæmda og uppbyggingar Sólborgasvæðisins. 

Í ljósi 3. greinar samstarfssamnings  Eyktar og Hveragerðisbæjar frá 13. febrúar 2006 þar sem aðilar skuldbinda sig til að endurskoða tímamörk samningsins í ljósi markaðsaðstæðna samþykkir bæjarráð að seinka tímamörkum um uppbyggingu á Sólborgasvæðinu um 18 mánuði.  Bæði er að vinna við aðal- og deiliskipulag tók mun lengri tíma en gert var ráð fyrir í samstarfssamningi milli aðila og eins er það staðreynd að efnahagsástand samfélagsins er með þeim hætti að ekki er hægt að gera ráð fyrir mikilli sölu eigna á næstunni.  Upphaf framkvæmda verði árið 2009.  Uppbygging fyrsta áfanga gatnagerðar og framkvæmda verði árið 2009 - 2012.   Aðrir áfangar breytast í samræmi við þessa ákvörðun.   Bæjarráð leggur ríka áherslu á að áfram verði unnið að undirbúningi framkvæmda á svæðinu þannig að unnt sé að bregðast fljótt og hratt við þegar efnahagsástand í samfélaginu réttir úr kútnum. 
1.10. Fjölbrautaskóla Suðurlands frá 20. ágúst 2008.



Í bréfinu óskar Fjölbrautaskóli Suðurlands eftir styrk vegna samstarfs við skóla í Beijing í Kína.

Því miður hefur bæjarráð ekki séð sér fært að verða við tilsvarandi erindum og því er erindinu hafnað. 

2. Fjárhagsleg málefni.

2.1. Umsókn um námsvist utan lögheimilissveitarfélags.


Lög fram umsókn um námsvist í Öskjuhlíðarskóla fyrir nemenda með lögheimili í Hveragerði. 

Bæjarráð samþykkir umsóknina með fyrirvara um að barnið og forráðamenn þess séu með lögheimili í Hveragerði.
2.2. Bréf frá skólastjóra Grunnskólans í Hveragerði frá 26. ágúst 
2008.


Í bréfinu óskar skólastjóri eftir að gjald fyrir skólamáltíðir verði hækkað í kr. 250.- fyrir máltíð þar sem mötuneytið er nú rekið með tapi. 


Bæjarráð gerir sér grein fyrir því að nú stefnir í taprekstur mötuneytis grunnskólans enda ljóst á útsendum gögnum að verð máltíða í GíH er með því lægsta sem þekkist.  Þrátt fyrir það mun bæjarráð ekki samþykkja að hækka gjald fyrir skólamáltíðir nú í haust heldur verður gjaldið skoðað við fjárhagsáætlunargerðina með það fyrir augum að það standi undir raunkostnaði við hráefni.

2.3. Minnisblað frá skrifstofustjóra vegna niðurfellingar 
fasteignagjalda frá 9. september 2008.


Lagt fram minnisblað frá skrifstofustjóra vegna niðurfellingar fasteignagjalda á fasteignir sem dæmdar hafa verið óíbúðarhæfar eftir jarðskjálfa.


Bæjarráð samþykkir að fella niður fasteignagjöld af ónýtum fasteignum frá 1. júní 2008. Einungis verði innheimtur fasteignaskattur af lóðum og lóðarleiga.
3. Tæknileg málefni.
3.1. Minnisblað frá bæjarstjóra vegna almenningssamganga frá 9. september 2008


Með minnisblaðinu fylgdu ýmis vinnugögn vegna undirbúnings 

almenningssamgöngum á leiðinni Reykjavík-Hveragerði-Selfoss.
Lagt fram til kynningar. 
3.2. Bréf frá Áshamri ehf frá 2. september 2008


Í bréfinu óskar Áshamar ehf eftir að skila inn lóðinni Dalsbrún 9-11.

Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki.
4. Verkfundagerðir.

4.1. Gatnagerð í Hveragerði 2008 frá  27. ágúst 2008.


Fundargerðin samþykkt samhljóða.
4.2. Vallarhús frá 1. september 2008.


Fundargerðin samþykkt samhljóða.
5. Fundargerðir til kynningar.

5.1. Aðalfundur Sunnlenskrar orku ehf frá 28. ágúst 2008.
5.2. Stjórnar Sunnlenskrar orku 28. og 29. fundur frá 28. ágúst 2008.


Varðandi lið 3 í fundargerð dagss. 28. ágúst 2008 vill bæjarráð 

beina því til bæjarstjóra að hún beiti sér fyrir fundi  með 


forsvarsmönnum Sunnlenskrar orku og bæjarstjórnar 


Hveragerðisbæjar um framtíðaráform fyrirtækisins.  
5.3. Stjórnar SASS frá 20. ágúst 2008.
5.4. Stjórnar Atvinnuþróunarfélags Suðurlands frá 3. september 2008.
5.5. Heilbrigðisnefndar Suðurlands frá 26. ágúst 2008.
5.6. Stjórnar Sambands íslenskra sveitarfélaga frá 22. ágúst 2008.
Fundargerð upp lesin og samþykkt. 

Fleira ekki gert og fundi slitið kl. 9:10

Eyþór H. Ólafsson, (sign.) 


Róbert Hlöðversson,  (sign.)


Unnur Þormóðsdóttir, (sign)


Aldís Hafsteinsdóttir, (sign)


Helga Kristjánsdóttir, (sign)

